
Der Pleban Simon von St. Stephan zu Konstanz entscheidet als
Schiedsrichter den Streit zwischen Kloster Weingarten und dem ständigen

Vikar in Altdorf wegen dessen Pfründe.

Konstanz, 1293. Juli 2.

Omnibus Christi fidelibus, ad quos presentes pervenerint, Symon plebanus
ecclesie sancti Stephani Constantiensis subscriptorum notitiam ac orationes
in domino sempiternas. Noverint universi, quod, cum inter dilectos in Christo
. . abbatem et conventum monasterii in Wingarten et Cůnradum incuratum
seu vicarium ecclesie in Altorf super prebenda . . vicarii seu incurati ecclesie
iam dicte questio verteretur, ipso . . incurato asserente, quod dos predicte
ecclesie cum omnibus suis pertinentiis oblationibus et remediis ac decimis in-
frascriptis ad memoratam prebendam debeant pertinere, ipsis vero . . abbate
et conventu in contrarium asserentibus, quod nec dos predicta nec infras-
cripte decime ad predictam prebendam spectare debeant, cum nondum in
dicta ecclesia aliqua certa prebenda fuerit ordinata, sed hactenus ad volunta-
tem ipsorum . . vicariis ibidem servientibus ministrata, qua questione coram
honorabili domino Ůl. de Richental loci eiusdem archidyacono intentata et
aliquibus terminis ventilata tandem in me . . plebanum supradictum tam-
quam in arbitrum arbitratorem seu amicabilem compositorem compromiser-
unt promittentes per fidem interpositam nomine sacramenti ratum habere et
non contra venire de iure vel de facto, quicquid per me in dicta questione
fuerit ordinatum. Quo arbitrio in me suscepto questionem memoratam taliter
diffinivi, ut domus seu hospitium, quod prelibatus . . sacerdos inhabitat, cum
areis infra sepem nunc existentem constitutis ac pratis, videlicet prato dicto
dui egerde et prato sito iuxta pratum dicti . . Rúhe, quod vor der hui ttun
dicitur, et prato sito in O

e
nrieth1, cuius medietatem detinet dictus Veser, que

prata in quantitate continent sehs manne matte, cum censibus infra villam
seu opidum prenotatum constitutis, quorum redditus ad viginti duos solidos
usualis monete se extendunt, ac proventibus decime in Lancenrui ti et minutis
decimis, quas hactenus tenuit et possedit, scilicet in Paierfurt in Ingenrui ti in
Gambach, ad prelibatam prebendam debeant pertinere, omnibus aliis deci-
mis ac dote ecclesie memorate cum omni utilitate et usufructu remanentibus
. . abbati et conventui monasterii antedicti. Additum est etiam, quod obla-
tiones et remedia que a fidelibus offeruntur dicto . . sacerdoti cedere debeant

1Das Föhrneried am Bampfen nördl. von Weingarten.

ita tamen, quod duobus annis immediate dictam ordinationem sequentibus
utroque anno quatuor marcas puri et legalis argenti ponderis Constantiensis,
tertio vero anno quinque marcas ac deinceps sex marcas dicto . . abbati et
conventui annis singulis in terminis hactenus observatis persolvere teneatur.
Et ut hec nostra ordinatio, quam prelibate partes voluntarie susceperunt et
approbaverunt, usque ad obitum dicti . . sacerdotis, cum post eius mortem
dicto monasterio in predicta ecclesia nullum debeat preiudicium generari, in-
violabiliter observetur, presenti instrumento sigillum meum duxi cum sigillis
dictarum partium appendendum.

Datum et actum Constantie, presentibus Hainrico de Constantia, Hainrico
de Obernhoven monachis monasterii supradicti, domino Hainrico vicario . .
plebani sancti Stephani supradicti et Johanne notario . . plebani iam prefati
et aliis quam pluribus fide dignis, anno domini MCCLXXXXIII., VI. nonas
Julii, indictione VI.

—

Textabdruck folgt dem Original (italienisches Perg.).

Siegel abgegangen.

